
. DISPOSICIONS XERAIS

XEFATURA DO ESTADO

15625 Lei 35/2011, do 4 de outubro, sobre titularidade compartida das explotacions
agrarias.

JUAN CARLOS |

RE| DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei:

PREAMBULO

A sociedade espafola experimentou unha fonda transformacion nos ultimos trinta
anos no recofiecemento pleno da igualdade de dereitos e liberdades entre mulleres e
homes.

A pesar disto, a equiparacion de sexos nas zonas rurais evoluciona de forma mais
lenta, o cal constitie unha caracteristica comun de todos os paises da nosa contorna.
Proba disto é a presenza maioritaria de homes no mundo rural como consecuencia da
migracion das mulleres novas do campo as cidades. As longas xornadas de traballo, as
responsabilidades domésticas non compartidas na maior parte dos casos e a falta de
recofiecemento econdmico, profesional e social do traballo das mulleres son os principais
motivos deste fendmeno.

No ambito da explotacién familiar do medio rural son moitas as mulleres que
comparten cos homes as tarefas agrarias, asumindo boa parte delas e fornecendo tanto
bens como traballo. No entanto, na maioria dos casos figura s6 0 home como titular da
explotacion agraria, o que dificulta que se valore adecuadamente a participaciéon da muller
nos dereitos e obrigas derivados da xestion da explotacion en condicidéns de igualdade.
En Espana, mais do 70 por cento dos titulares de explotacion agraria son homes.

En Espafa non hai limitacions legais ao acceso a propiedade agricola por parte das
mulleres —ainda que a realidade mostra que cando elas son as titulares acostuma tratarse
de explotacions de dimensidns econdmicas reducidas e baixa rendibilidade—, pero si
dificultades practicas para o acceso ao crédito ou a outros bens e dereitos inmateriais,
por estaren vinculados non a propiedade da terra sendén ao seu rendemento, € dicir, a
titularidade da explotacion. Ademais, os estereotipos tradicionais seguen vixentes no
medio rural. O traballo das mulleres segue a entenderse mais ben como unha «axuda
familiar» que complementa a renda principal € non como unha contribuciéon econdmica
efectiva.

O papel da muller no ambito rural ten presente e futuro. O desenvolvemento do medio
rural é fundamental para a vertebracion de Espana e asi o entendeu a Unién Europea
mediante a Directiva 41/2010, do 7 de xullo. As mulleres rurais hoxe, a pesar dos avances
en igualdade, seguen a ser vulnerables e invisibles e, no entanto, elas son a base do
mantemento, conservacion e desenvolvemento das areas rurais en termos econémicos,
sociais e culturais.

A pesar do avance que supuxo para o réxime xuridico de organizacion da terra no
mundo rural a regulacion das explotaciéns agrarias conforme a Lei 19/1995, do 4 de xullo,

de modernizacion de explotacions agrarias, a practica demostra que hai certos aspectos
que se deben corrixir polo efecto negativo que producen na situacion das mulleres que
viven e participan nesas explotacions. Ainda que existen desde hai tempo figuras
societarias suficientes no ordenamento xuridico civil e mercantil para que as mulleres
desfruten dos mesmos dereitos que os homes e os fagan valer no mercado e no trafico
xuridico e econémico, a realidade social demostra que as mulleres que traballan nas
explotacidns agrarias non recorreron a tales figuras societarias. O Estado pretende con
esta iniciativa legal adaptar o marco xuridico a realidade social.

A titularidade compartida esta destinada a constituir un factor de cambio das
estruturas agrarias de modo que as mulleres do mundo rural gocen dunha igualdade de
dereitos efectiva respecto dos homes. Isto permitira a supresién de barreiras formais e
substantivas, ben como a potenciacién de certos valores nas mulleres do mundo rural,
tales como a confianza, a igualdade e a non-discriminacion, a visibilidade e, por tanto, o
desenvolvemento sustentable.

O lexislador espafiol pretende, asi, instaurar un marco legal para as persoas do medio
rural que sexa garante da igualdade de dereitos entre mulleres e homes no mundo rural,
da proteccion social e de seguridade social correspondente, da educacion e formacion, e
do recofiecemento pleno do seu traballo en todos os niveis.

Duas normas con rango de lei constitien o primeiro recofiecemento xuridico do que
xa é cofiecido como a titularidade compartida de explotaciéns agrarias: por un lado, o
artigo 30 da Lei organica 3/2007, do 22 de marzo, para a igualdade efectiva de mulleres e
homes, que insta a desenvolver esa figura xuridica para que se recofiezan plenamente os
dereitos das mulleres no sector agrario, a correspondente proteccién da Seguridade
Social e o recofiecemento do seu traballo; por outro, a disposicion adicional cuarta da Lei
45/2007, do 13 de decembro, para o desenvolvemento sustentable do medio rural, que
recolleu un mandado dirixido ao Goberno para promover e desenvolver o réxime de
titularidade compartida de bens, dereitos e obrigas no sector agrario e a correspondente
protecciéon da Seguridade Social.

Como primeiro desenvolvemento das citadas normas, o Real decreto 297/2009, do 6
de marzo, sobre titularidade compartida nas explotaciéns agrarias, creou, para efectos
administrativos e como medida de fomento, a titularidade compartida como unha nova
figura preferencial adicional as reguladas na Lei 19/1995, do 4 de xullo, de modernizacion
das explotacions agrarias.

Ademais, en Europa tamén se traballou neste senso, como o demostra a Directiva
2010/41/UE do Parlamento Europeo e do Consello, do 7 de xullo, sobre aplicacién do
principio de igualdade de trato entre homes e mulleres que exercen unha actividade
auténoma.

Y

Partindo destes antecedentes, a presente lei regula a titularidade compartida das
explotaciéns agrarias. A lei ofrece unha nova figura xuridica de caracter voluntario, que
persegue promover esta modalidade de explotacién agraria como un vehiculo para
alcanzar a verdadeira equiparacién das mulleres e os homes na explotacion agraria,
dando cumprimento efectivo ao principio de igualdade e non-discriminacion proclamado
na Constitucion. O seu obxectivo ¢ ir alén dunha regulacién de efectos administrativos,
pois que se trata de promover unha accién positiva que logre dar visibilidade as mulleres
e que estas poidan exercer e desfrutar de todos os dereitos derivados do seu traballo nas
explotacions agricolas en termos de igualdade con respecto aos homes e favorecer a
asuncién de decisions xerenciais e dos riscos e responsabilidades derivados delas. A
figura que se crea queda perfilada no artigo 2 como unidade econémica, sen personalidade
xuridica e susceptible de imposicion para efectos fiscais, constituida por un matrimonio
ou parella de feito para a xestién conxunta da explotacion agraria, diferenciando entre a

titularidade da explotacion e a titularidade dominical dos bens e os seus dereitos, cuxo
réxime xuridico civil non se ve afectado en ningun caso. Esta lei outorga a estas
explotacions agrarias de titularidade compartida a condiciéon de prioritarias, conforme a
Lei 19/1995, do 4 de xullo, de modernizacion de explotacions agrarias, de forma que
gozaran da vantaxe de teren unha orde preferente na obtencion de beneficios, axudas e
demais medidas de fomento impulsadas polas administraciéons publicas, sempre que un
deles sexa agricultor profesional e a renda unitaria de traballo que se obtefia da
explotacién non supere nun 50 por 100 o maximo do establecido na lexislacién
correspondente para as explotacions prioritarias.

A lei regula, ademais, outro mecanismo para o recofiecemento dos dereitos
econoémicos das mulleres que realicen tarefas na explotacion. Asi, quen, tendo participado
de maneira efectiva e regular, non reciba pagamento ou contraprestacion ningunha polo
traballo realizado e non constituise co seu conxuxe ou parella de feito unha titularidade
compartida, tera dereito a unha compensacion econdémica nos supostos tanto de
transmision da explotaciéon como de extincion do matrimonio ou parella de feito.

Ademais do exposto, existe a posibilidade, segundo se recolle na disposicion adicional
primeira, do acceso & administracion conxunta da explotacion agraria, pero sen crear a
figura xuridica da titularidade compartida, mediante a constituciéon dunha sociedade de
responsabilidade limitada das previstas no artigo 5.2 do Real decreto lei 13/2010, do 3 de
decembro, de actuaciéns no ambito fiscal, laboral e liberalizadoras para fomentar o
investimento e a creacién de emprego, cuxos estatutos se axustaran aos estatutos tipo
que aprobe o ministro de Xustiza. Cabe sinalar que o réxime de titularidade compartida
que se establece na presente lei non é de aplicacion as sociedades de responsabilidade
limitada a que fai referencia esta disposiciéon adicional primeira.

En consecuencia, a finalidade da lei € promover e favorecer a igualdade real e efectiva
entre mulleres e homes no medio rural a través do recofiecemento xuridico e econémico
derivado da sua participacién na actividade agraria.

\

Por dltimo, hai que destacar que a lei introduce unha regulacion que, informada polo
principio de igualdade basica entre todos os espafiois no exercicio dos dereitos e no
cumprimento dos deberes constitucionais, segundo o teor do artigo 149.1.1.2 da
Constitucién, ten, ademais, un fundamento constitucional particular e preciso para os
preceptos que a integran. Deste modo, a disposicion derradeira cuarta precisa que a
competencia do Estado para ditar a norma se encontra, xunto co titulo que deriva do
principio de igualdade evocado, nos titulos que o habilitan para producir lexislacion basica
en materia de bases e coordinacién da planificacion xeral da actividade econdémica, en
materia de lexislacién civil, sen prexuizo das necesarias especialidades que nesta orde
derivan do dereito civil foral ou especial, en materia de lexislacion mercantil, e nas
materias de facenda xeral e débeda publica e de lexislacion basica e réxime econdmico
da Seguridade Social.

W

A lei estruturase en catro capitulos, seis disposicions adicionais, unha disposicion
transitoria e cinco disposicions derradeiras.

O capitulo | establece as disposicidns xerais: obxecto e finalidade, natureza da
explotacion agraria de titularidade compartida, definicions e requisitos das persoas
titulares da explotacién agraria de titularidade compartida.

O capitulo Il establece o réxime xuridico da titularidade compartida en canto se refire
a administracién, representacion e responsabilidade da explotacion agraria de titularidade
compartida, a reparticion de rendementos, a inscricién no rexistro da correspondente
comunidade auténoma, con valor constitutivo, e no rexistro estatal existente no Ministerio
de Medio Ambiente, e Medio Rural e Marifio. Finalmente, regula este capitulo o réxime de
extincion da titularidade compartida.

O capitulo 1l establece o réxime fiscal e as medidas en materia de seguridade social
aplicables a este tipo de explotaciéns agrarias. De igual modo regula as medidas relativas
ao réxime das axudas agrarias e das axudas publicas e subvencions destinadas &
incentivacién da constitucién das titularidades compartidas das explotaciéns agrarias.

O capitulo IV ocupase da protecciéon econémica do conxuxe ou parella de feito fronte
ao titular por razén da sua colaboracién na explotacion agraria, recofiecendo pola sua
actividade efectiva e regular na explotacién, cando non reciba pagamento ou
contraprestacion ningunha polo traballo realizado nin se acollese ao réxime de titularidade
compartida prevista nesta lei, o dereito a reclamar unha compensacién econdémica.

A disposicién adicional primeira establece a futura aprobaciéon dun modelo simplificado
de estatutos polo Ministerio de Xustiza ao cal se poderan acoller aquelas persoas fisicas
que, podendo constituirse en titularidade compartida de explotacion agraria de acordo
coa presente lei, non a constitian e decidan formalizar unha sociedade de
responsabilidade limitada.

A disposicién adicional segunda establece a modificacion dos rexistros publicos
ministeriais a fin de que as suas bases de datos identifiquen ambas as persoas titulares
da explotacion agraria de titularidade compartida.

A disposicion transitoria unica establece a obriga de revisar, para as adaptar &
presente lei, as inscriciéns existentes no Rexistro de Titularidade Compartida no prazo de
seis meses a partir da aprobaciéon da nova norma regulamentaria reguladora do dito
rexistro, permanecendo até entén vixentes o Real decreto 297/2009, do 6 de marzo,
sobre titularidade compartida nas explotacions agrarias, e a Orde ARM/2763/2009, do 5
de outubro, pola que se regula o dito rexistro.

A disposicién derradeira primeira autoriza o Goberno e os ministros de Medio
Ambiente, e Medio Rural e Marifno, de Economia e Facenda, de Xustiza, de Sanidade,
Politica Social e Igualdade e de Traballo e Inmigracion para adoptaren no seu ambito as
disposicidons de caracter xeral necesarias para a execucion e desenvolvemento do
previsto na lei.

A disposicién derradeira segunda introduce determinadas modificacions na Lei
19/1995, do 4 de xullo, de modernizacion das explotacions agrarias, co obxecto de a
acomodar a nova figura da titularidade compartida.

A disposicion derradeira terceira modifica a Lei 18/2007, do 4 de xullo, pola que se
procede a integracién dos traballadores por conta propia do réxime especial agrario da
Seguridade Social no réxime especial da Seguridade Social dos traballadores por conta
propia ou auténomos.

Por ultimo a disposicién derradeira cuarta refirese & determinacién dos titulos
competenciais para a promulgacion da presente lei.

CAPITULO |
Disposicions xerais
Artigo 1. Obxecto e finalidade.

1. O obxecto desta lei é regular a titularidade compartida das explotaciéns agrarias
co fin de promover e favorecer a igualdade real e efectiva das mulleres no medio rural a
través do recofiecemento xuridico e econémico da sua participacion na actividade agraria.

2. Caso de non se constituir a titularidade compartida, o seu obxecto é a regulacion
dos dereitos econémicos xerados a favor do conxuxe ou persoa vinculada por analoga
relacién de afectividade, fronte ao titular da explotacion agraria, como contraprestacion
pola sua actividade agraria, efectiva e regular na explotaciéon, na maneira e cos efectos
previstos no capitulo IV desta lei.

Artigo 2. Natureza.

1. A explotacion agraria de titularidade compartida é a unidade econdmica, sen
personalidade xuridica e susceptible de imposicién para efectos fiscais, constituida por un
matrimonio ou parella unida por analoga relacion de afectividade, para a xestiéon conxunta
da explotacion agraria.

2. A constitucion da titularidade compartida dunha explotacion agraria non alterara o
réxime xuridico dos bens e dereitos que a conformen nin o réxime xuridico matrimonial ou
pactos patrimoniais das parellas de feito nin o réxime sucesorio, sen prexuizo do
establecido no capitulo IV desta lei.

Artigo 3. Requisitos das persoas titulares.

As persoas titulares da explotacion agraria en réxime de titularidade compartida
deberan:

— Estar dadas de alta na Seguridade Social.

— Exercer a actividade agraria e traballar nela de modo directo e persoal tal e como
esta definido na Lei 19/1995, do 4 de xullo.

— Residir no ambito territorial rural en que estea a explotacion.

CAPITULO I

Réxime da titularidade compartida

Artigo 4. Administracién, representacion e responsabilidade da explotaciéon agraria de
titularidade compartida.

1. A administracion correspondera a ambas as persoas titulares conxuntamente.

2. A representacion da explotacion de titularidade compartida sera solidaria, con
excepcion dos actos que supofian disposicion, alleamento ou gravame da explotacion,
nos cales a representacion sera mancomunada.

3. A responsabilidade sera directa, persoal, solidaria e ilimitada das duas persoas
titulares.

Artigo 5. Reparticiéon de rendementos.

1. Os rendementos xerados pola explotacién repartiranse ao 50 por cento entre
ambas as persoas titulares da explotacion agraria de titularidade compartida.

2. Unha vez repartidos, estes rendementos rexeranse polo disposto no réxime
econémico matrimonial de ambos os conxuxes ou os pactos patrimoniais que, se for o
caso, subscribisen as parellas de feito.

Artigo 6. Rexistro de Titularidade Compartida.

1. Para que a titularidade compartida das explotacions agrarias produza todos os
seus efectos xuridicos sera precisa a sUa inscricidon previa no rexistro constituido para o
efecto pola correspondente comunidade auténoma.

2. Aiinscricién no rexistro a que se refire 0 niumero anterior tera caracter constitutivo
e realizarase mediante a presentacion dunha declaracion conxunta en que fagan constar
o seguinte:

a) Datos de identificacion persoal.

b) Datos de identificacion da explotacion.

c) Datos dos bens e dereitos que conforman a explotacion agraria de titularidade
compartida. En particular, no caso de bens inmobles e de dereitos reais sobre estes,
deberase especificar a referencia catastral e calquera outro dato que puider resultar da
normativa vixente.

d) Numero de identificacion fiscal asignado pola Administracion tributaria competente
conforme o artigo 9 desta lei.

e) Datos identificativos da conta bancaria asociada a titularidade compartida.

f) Datos identificativos do representante, se for o caso, da titularidade compartida.

g) Certificado de matrimonio ou certificado de inscricion de parella de feito, ou
aseveracion de vinculacion de analoga relacion de afectividade incluida na declaracion
conxunta.

A declaracion conxunta podera, asi mesmo, presentarse a través do sistema de
sinatura electrénica, de acordo co establecido na Lei 11/2007, do 22 de xufio, de acceso
electrénico dos cidadans aos servizos publicos.

3. No prazo de tres meses o rexistro correspondente efectuara as comprobacions
que foren pertinentes e, efectuada a inscricion dentro do dito prazo, os seus efectos
retrotraeranse ao momento da presentacion realizada polas partes a que se refire o
numero 2. Transcorrido ese prazo sen contestaciéon denegatoria por parte do rexistro,
entenderase efectuada a inscricidn por silencio administrativo.

4. O rexistro correspondente de xestion autonémica expedira un certificado en que
consten, como minimo, os datos a que se refire o nimero 2.

Artigo 7.  Coordinacioén rexistral.

1. No Ministerio de Medio Ambiente, e Medio Rural e Marifio existira un rexistro en
que se reflectiran as declaracions de titularidade compartida e as suas variacions,
recibidas do érgano competente das distintas comunidades auténomas.

2. O dito rexistro debera conter, ao menos, a identificacion das persoas titulares da
explotacion agraria de titularidade compartida e, se for o caso, do representante
designado por estas, asi como a identificacion da explotacion e o seu niumero de
identificacion fiscal.

3. As comunidades autbnomas comunicaran trimestralmente ao Ministerio de Medio
Ambiente, e Medio Rural e Marifio os datos facilitados polas persoas titulares da
explotacion agraria de titularidade compartida, asi como as suas variacions, para os
efectos da sua constancia no rexistro.

4. O contido do citado rexistro determinarase regulamentariamente.

Artigo 8.  Extincion.
1. Atitularidade compartida das explotaciéns agrarias extinguirase:

a) Por nulidade, separacion ou disoluciéon do matrimonio.

b) Por ruptura da parella de feito ou pola morte ou a declaracién de falecemento dun
dos seus membros.

c) Por perda da titularidade da explotacion agraria por calquera causa legalmente
establecida.

d) Por transmisién da titularidade da explotacion a terceiros.

e) Cando algunha das duas persoas titulares deixen de cumprir os requisitos
previstos no artigo 3 desta lei.

f) Por acordo entre as persoas titulares da explotacion agraria de titularidade
compartida manifestado mediante comparecencia persoal ou sinatura electrénica ante o
Rexistro de Titularidade Compartida regulado no artigo 6 desta lei.

2. A concorrencia dalgunha das causas establecidas nas alineas da a) a e), ambas
incluidas, do numero anterior sera comunicada pola persoa interesada e, na sua falta,
pola outra persoa titular ou polos seus herdeiros, ao Rexistro de Titularidade Compartida
regulado no artigo 6 desta lei.

CAPITULO Il

Medidas en materia fiscal, de seguridade social e de subvenciéns e
axudas publicas

Artigo 9. Réxime fiscal da titularidade compartida.

1. A titularidade compartida de explotacidons agrarias tera a consideracion para
efectos tributarios de entidade do artigo 35.4 da Lei 58/2003, do 17 de decembro, xeral
tributaria.

2. Toda titularidade compartida de explotacion agraria na sua consideracién de
entidade do artigo 35.4 da Lei xeral tributaria, tera un niumero de identificacion fiscal para
as suas relacions de natureza ou con transcendencia tributaria.

Este numero de identificacion fiscal sera facilitado pola Administracién xeral do
Estado, de oficio ou por instancia da persoa interesada.

O procedemento de asignacion e revogacion, a composicion do numero de
identificacion fiscal e a forma en que se debera utilizar nas relacions de natureza ou con
transcendencia tributaria serd o regulado na Lei xeral tributaria e no Regulamento xeral
das actuacidons e os procedementos de xestién e inspeccion tributaria e de
desenvolvemento das normas comuns dos procedementos de aplicacion dos tributos,
aprobado polo Real decreto 1065/2007, do 27 de xullo.

3. O disposto nos numeros anteriores entenderase sen prexuizo dos réximes forais
dos territorios historicos do Pais Vasco e da Comunidade Foral de Navarra, conforme o
establecido no artigo 1.2 da Lei 58/2003, do 17 de decembro, xeral tributaria.

Artigo 10. Medidas en materia de seguridade social.

1. O exercicio dunha actividade agraria por parte das persoas titulares dunha
explotacion agraria de titularidade compartida determina a inclusién no sistema da
Seguridade Social.

2. O conxuxe da persoa titular dunha explotacién agraria a que se refire a disposiciéon
adicional primeira da Lei 18/2007, do 4 de xullo, pola que se procede a integracién dos
traballadores por conta propia do réxime especial agrario da Seguridade Social no réxime
especial da Seguridade Social dos traballadores por conta propia ou autbnomos, que se
constitua en titular da explotacion agraria de titularidade compartida, tera dereito aos
beneficios na cotizacién a Seguridade Social a que se refire a citada disposicion, sempre
que se cumpran as condiciéns nela establecidas.

3. O previsto no niumero anterior sera aplicable ao membro da parella de feito que
se constitua en titular da explotacion agraria en réxime de titularidade compartida, unha
vez que se regule, no ambito de aplicacion do sistema da Seguridade Social e dos
réximes que o forman, o alcance do encadramento das parellas de feito dos titulares de
explotaciéns agrarias, de conformidade co previsto na disposicion adicional segunda da
citada Lei 18/2007, do 4 de xullo.

Artigo 11.  Réxime das axudas agrarias.

1. As subvencions, as axudas directas e as axudas de desenvolvemento rural,
procedan de fontes de financiamento europeas, estatais ou autonémicas, asociadas a
explotacioén agraria de titularidade compartida corresponderan por metades iguais a favor
de cada un dos conxuxes ou membros da parella de feito titulares das explotaciéns
agrarias de titularidade compartida, e a solicitude das citadas axudas realizarase a nome
da entidade de titularidade compartida que constitie a explotacion agraria de titularidade
compartida, e o pagamento correspondente efectuarase na conta bancaria asociada a
titularidade compartida.

2. Cada unha das persoas titulares da explotacion agraria de titularidade compartida
tera a consideracién de beneficiaria directa das axudas correspondentes ao réxime de



BOLETIN OFICIAL DEL ESTADO

Suplemento en lingua galega ao num. 240 Mércores 5 de outubro de 2011

Sec. I.

pagamento unico da politica agricola comun, e quedara exenta de retencion de dereitos a
cesion destes que unha das persoas titulares deba realizar a favor da unidade econémica.

Artigo 12. Medidas de fomento e axudas publicas.

1. O Ministerio de Medio Ambiente, e Medio Rural e Marifio, de acordo coas suas
dispofibilidades orzamentarias, cos requisitos e condicions que se establezan
regulamentariamente, e oidas as organizacions profesionais agrarias e as organizacions
non gobernamentais de mulleres rurais, arbitrara as medidas necesarias para fomentar a
constitucion de explotaciéns agrarias de titularidade compartida.

2. A explotacion agraria de titularidade compartida tera a consideracion de
explotacion agraria prioritaria para os efectos previstos na Lei 19/1995, do 4 de xullo,
sempre que a renda unitaria de traballo que se obtefia da explotaciéon non supere nun 50
por 100 o maximo do establecido na lexislacion correspondente para as explotacidéns
prioritarias. Ademais, adicionalmente aos requisitos previstos no artigo 3 da presente lei,
un dos dous titulares debe ter a consideracion de agricultor profesional, conforme o
establecido no numero 5 do artigo 2 de Lei 19/1995, do 4 de xullo.

3. As bases reguladoras de subvenciéns financiadas pola Administracion xeral do
Estado incorporaran para beneficiar as explotaciéns agrarias de titularidade compartida
un trato preferente. Este trato preferente consistira, a igualdade de requisitos para as
explotacions e para cada nivel de apoio, no incremento da ponderacion ou puntuacién
nos criterios obxectivos de outorgamento de subvenciéns e axudas publicas establecidas
nas referidas bases reguladoras, adicionalmente a outras situaciéns de preferencia e
prioridade establecidas no resto do ordenamento xuridico.

4. As persoas titulares de explotacions agrarias de titularidade compartida teran un
dereito preferente nas actividades de formacion e asesoramento en materia de agricultura.

5. Todas as disposicions, plans e programas elaborados pola Administraciéon xeral
do Estado en materia de agricultura, medio rural e ambiente deberan ter en consideracion
as medidas incentivadoras e de fomento da titularidade compartida das explotacions
agrarias previstas nesta lei, realizando as xustificacidns precisas para tales efectos na
correspondente memoria.

CAPITULO IV

Compensacion econdmica por razén de colaboracion efectiva na
explotacion agraria

Artigo 13. Recofiecemento do dereito & compensacion econémica.

1. As persoas casadas ou unidas por analoga relacion de afectividade que participen
de maneira efectiva e regular na actividade agraria da explotacién, que non reciban
pagamento ou contraprestacion ningunha polo traballo realizado nin se acollesen ao
réxime de titularidade compartida previsto nesta lei, teran dereito a unha compensacion
econdmica nos termos e cos efectos xuridicos que se sinalan no niumero e artigos
seguintes. A acreditacion do traballo efectivo poderase facer con calquera medio de proba
admitido en dereito. Non obstante, presumirase ese traballo efectivo no caso de
matrimonios cuxo réxime econdmico sexa o de gananciais.

2. Nos casos de transmisién da explotacidon agraria, de nulidade ou disolucién do
matrimonio por calquera das causas previstas no artigo 85 do Caédigo civil, ou da analoga
relacion de afectividade por separacion, nulidade, ou morte, ou nos supostos de
liquidacion do réxime econémico do matrimonio ou das relacions patrimoniais establecidas
pola parella de feito, as persoas a que se refire 0 nimero 1 teran dereito a exixir unha
compensacion econémica ao outro titular da explotacidon agraria ou aos seus herdeiros.

Artigo 14. Contia e pagamento da compensacion.

1. Para o calculo da compensacion terase en conta o valor real da explotaciéon
agraria, o tempo efectivo e real de colaboracion na actividade agraria e a valoracion da
actividade no mercado, asuntos que se probaran cos medios de proba admitidos en
dereito.

2. A compensacién sera compatible con outros dereitos de caracter patrimonial a
que tefia dereito o conxuxe ou membro da parella de feito.

3. Acompensacion satisfarase preferentemente nun sé pagamento, sen prexuizo do
que as partes poidan pactar sobre a contia, forma, prazos e garantia para o pagamento
da compensacion.

Artigo 15.  Prazo de reclamacion.

A accién para reclamar o pagamento da compensacion prescribird aos cinco anos
contados desde o cumprimento dos supostos previstos no artigo 13.2 desta lei.

Disposicién adicional primeira. Constitucién de sociedades de responsabilidade limitada.

Os que, cumprindo os requisitos previstos no artigo 3 desta lei, decidan non crear
unha explotacién agraria de titularidade compartida, poderan constituir entre si unha
sociedade de responsabilidade limitada das previstas no artigo 5 punto dous do Real
decreto lei 13/2010, do 3 de decembro, de actuacions no ambito fiscal, laboral e
liberalizadoras para fomentar o investimento e a creacion de emprego. Estas sociedades
axustaranse aos estatutos tipo que aprobe o Ministerio de Xustiza, coas bonificacidons e
exencions fiscais que legalmente se determinen.

Disposicion adicional segunda. Modificacion dos rexistros publicos.

Os departamentos ministeriais responsables adoptaran as medidas necesarias para
que nos rexistros publicos que proceda se identifique as persoas titulares das explotaciéns
agrarias de titularidade compartida.

Disposicién adicional terceira.

No prazo de tres meses despois da aprobacion desta lei, o Goberno establecera un
programa plurianual que prevexa unha campana de sensibilizacién e difusién do acceso a
titularidade compartida e dos incentivos para acollerse a esta modalidade.

Disposicién adicional cuarta.

Transcorridos os primeiros tres anos de aplicacion desta lei, 0 Goberno realizara unha
avaliacion dos resultados da sua aplicacién, ben como o seu impacto naquelas
comunidades auténomas cun dereito civil propio, propondo as modificaciéons que, se for o
caso, considere procedentes, e remitiraa ao Congreso dos Deputados.

Disposiciéon adicional quinta. Modificacién da Lei 3/2001, do 26 de marzo, de pesca
maritima do Estado.

Engadese un titulo VI a Lei 3/2001, do 26 de marzo, de pesca maritima do Estado,
coa seguinte redaccion:

«TITULO VI

Regularizacion de buques pesqueiros no Censo da Frota Pesqueira
Operativa e no Rexistro de Buques e Empresas Navais

Artigo 109. Regularizacion de buques.

Establécese un procedemento de regularizacién das inscriciéns no Rexistro de
Buques e Empresas Navais, dependente do Ministerio de Fomento, asi como no
Censo da Frota Pesqueira Operativa, dependente do Ministerio de Medio Ambiente,
e Medio Rural e Marifio, daquelas embarcacidons de pesca en que o material do
casco, a potencia propulsora ou os valores de eslora, manga, puntal ou arqueo non
coincidan cos seus correspondentes datos rexistrais, que cumpran as condicidns
establecidas nesta lei.

Artigo 110. Condicioéns de regularizacion.

1. Poderanse acoller a este procedemento os armadores ou propietarios que
presentaron en prazo a solicitude de regularizacién no marco da Lei 9/2007, do 22
de xufio, sobre regularizacién e actualizacion de inscricions de embarcacions
pesqueiras no Rexistro de Buques e Empresas Navais e no Censo da Frota
Pesqueira Operativa, e non foron admitidas a tramite, ou foron rexeitadas en virtude
do establecido no artigo 3 da citada lei. Este procedemento sera de aplicacion aos
expedientes instruidos e pendentes de entrega de baixas ou resoltos cuxa eficacia
quedou demorada até o momento da entrega de baixas.

2. Poderanse acoller tamén aqueles propietarios ou armadores de
embarcaciéns que presentaron a sua solicitude antes do 31 de decembro de 2007
na regularizacion citada no paragrafo primeiro.

3. En ningun caso a regularizacidon ou actualizacidon do censo ou rexistro
prexudicara os dereitos adquiridos por terceiro a titulo oneroso e de boa fe durante
a vixencia do asento que se rectifique.

Artigo 111.  Requisitos para a entrega de baixas.

1. No suposto de que as variacions producidas respecto aos datos inscritos
supofian un incremento do arqueo ou a potencia propulsora da embarcacion, os
seus propietarios ou armadores deberdn entregar como baixa as unidades
pesqueiras operativas necesarias para compensar eses incrementos, de acordo
cos criterios aplicables a construcién e modernizacion de buques pesqueiros
establecidos no Real decreto 1549/2009, do 9 de outubro, sobre ordenacién do
sector pesqueiro e adaptacion ao Fondo Europeo da Pesca, con excepcion do
previsto no artigo 3.c) dese real decreto. Admitirase unha tolerancia en arqueo de
1,00 GT para embarcaciéns menores de 10 metros de eslora total e de 0,8 GT para
as restantes, e até 20 cabalos de vapor en ambos os casos.

2. As baixas necesarias entregaranse no prazo que estableza a autoridade
competente para a resolucion do expediente, e poden proceder de calquera censo
por modalidades de pesca ou caladoiro sen limitacion de porto base e admitindose
a entrega dunha ou varias baixas, que, necesariamente, seran desmanteladas,
para a regularizacién de varias embarcacions.

3. Durante o periodo de entrega de baixas ningun dos datos rexistrais podera
sufrir variaciéns, exceptuando os cambios de titularidade por motivos de
falecemento ou incapacidade permanente do propietario.

O incumprimento do establecido no paragrafo anterior supora a resoluciéon de
rexeitamento da regularizacién solicitada.

4. Os buques regularizados coa entrega das baixas correspondentes deberan
exercer a actividade pesqueira de forma continuada e permanecer de alta no
Censo da Frota Pesqueira Operativa e no Rexistro de Buques e Empresas Navais,

durante, ao menos, dous anos desde a anotacion das novas dimensions na folla de
asento, para poderen ser entregados como baixa nos procedementos de
construcion ou modernizacion de buques pesqueiros ou para poderen recibir
axudas a paralizacion definitiva das actividades pesqueiras e sempre que rednan
os requisitos establecidos para isto.

5. Nafalta de entrega da baixa correspondente que resulte dos procedementos
instruidos no marco da Lei 9/2007, do 22 de xufio, e desta lei, procederase a
anotacioén das caracteristicas reais no Rexistro de Buques e Empresas Navais e no
Censo da Frota Pesqueira Operativa. A partir desa anotacion ningun dos datos
rexistrais podera sufrir variacion até a sua baixa definitiva, exceptuando os cambios
de titularidade por motivo de falecemento ou incapacidade permanente do
propietario, transmision inter vivos entre familiares de primeiro grao que non sexan
titulares doutra embarcacién ou modificacidns técnicas xustificativas que sexan
certificadas pola autoridade competente do porto base. Estas embarcaciéons non
poderan recibir ningun tipo de axuda publica nin ser entregadas como baixa en
ningun caso durante a sua vida Util, ao final da cal deberan ser desmanteladas sen
ningunha subvencion, o que figurara anotado nos anteriores rexistros.

6. Non obstante, se, unha vez realizada a anotacion das caracteristicas reais
a que fai referencia o nimero anterior, 0 armador entrega as baixas correspondentes
as diferenzas existentes entre os datos reais anotados e os datos rexistrais
anteriores, conforme o establecido no artigo 53.3 do Real decreto 1549/2009, do 9
de outubro, os efectos restritivos establecidos no niumero anterior quedaran
anulados.

Artigo 112.  Procedemento.

Os ministerios de Medio Ambiente, e Medio Rural e Marifio e de Fomento,
consultadas as comunidades autdbnomas afectadas, estableceran o procedemento
administrativo para a tramitacion e resolucion da regularizacion.

Artigo 113.  Efectos da regularizacion.

Aqueles armadores ou propietarios de buques incluidos no ambito de aplicacién
do artigo 110 que non soliciten a sua regularizacion, seran dados de baixa
provisional no Censo da Frota Pesqueira Operativa, e non poderan realizar
actividade pesqueira ningunha.»

Disposicion adicional sexta.

Os poderes publicos fomentaran a titularidade compartida canto a sua presenza nos
organos reitores das entidades asociativas agrarias.

Disposicion transitoria unica.

No prazo de seis meses contados desde a publicacién da nova disposicidn
regulamentaria que regule o Rexistro de Titularidade Compartida, deberan revisarse as
inscricidns existentes para adaptalas aos requisitos e condicions establecidos na presente
lei. Até entdn seguiran vixentes o Real decreto 297/2009, do 6 de marzo, sobre titularidade
compartida nas explotacions agrarias, e a Orde ARM/2763/2009, do 5 de outubro, pola
que se regula o Rexistro de Titularidade Compartida de explotaciéns agrarias.

Disposicién derradeira primeira. Desenvolvemento da lei.

O Goberno e os ministros de Medio Ambiente, e Medio Rural e Marifio, de Xustiza, de
Economia e Facenda, de Traballo e Inmigracion e de Sanidade, Politica Social e
Igualdade, adoptaran, no ambito das suas respectivas competencias, as disposiciéons de
caracter xeral necesarias para a aplicacion, execucion e desenvolvemento do previsto na
presente lei.

Disposicion derradeira segunda. Modificacion da Lei 19/1995, do 4 de xullo, de
modernizacion das explotacions agrarias.

1. O segundo paragrafo do numero 1 do artigo 2 queda redactado como segue:

«Asi mesmo, para os efectos desta lei e das disposicidns correspondentes ao
encadramento no sistema especial para traballadores por conta propia agrarios
incluidos no réxime especial da Seguridade Social dos traballadores por conta
propia ou autébnomos, considerarase como actividade agraria a venda directa por
parte de agricultoras ou agricultores da producion propia sen transformacion ou a
primeira transformacién desta, cuxo produto final estea incluido no anexo | do
artigo 38 do Tratado de funcionamento da Unién Europea, dentro dos elementos
que integren a explotacion, en mercados municipais ou en lugares que non sexan
establecementos comerciais permanentes, considerandose tamén actividade
agraria toda aquela que implique a xestion ou a direccion e xerencia da
explotacion.»

2. O numero 4 do artigo 2 queda redactado como segue:

«4. Titular da explotacion: a persoa fisica, sexa en réxime de titularidade unica
sexa en réxime de titularidade compartida inscrita no rexistro correspondente, ou a
persoa xuridica que exerce a actividade agraria organizando os bens e dereitos
integrantes da explotacién con criterios empresariais € asumindo os riscos e
responsabilidades civil, social e fiscal que poidan derivar da xestion da explotacion.»

3. O numero 5 do artigo 2 queda redactado como segue:

«Agricultor profesional, a persoa fisica que, sendo titular dunha explotacion
agraria, obtefia ao menos o0 50 % da sua renda total de actividades agrarias ou
doutras actividades complementarias, sempre que a parte de renda procedente
directamente da actividade agraria da sta explotacion non sexa inferior ao 25 % da
sta renda total e o volume de emprego dedicado a actividades agrarias ou
complementarias sexa igual ou superior 8 metade dunha unidade de traballo
agrario.

Para estes efectos consideraranse actividades complementarias a participacion
e a presenza da persoa titular, como consecuencia de eleccion publica, en
institucions de caracter representativo, asi como en érganos de representacion de
caracter sindical, cooperativo ou profesional, sempre que estes se encontren
vinculados ao sector agrario. Tamén se consideraran actividades complementarias
as de transformacion dos produtos da explotacion agraria e a venda directa dos
produtos transformados da sua explotaciéon, sempre que non sexa a primeira
transformacién especificada no niumero 1 do artigo 2, ben como as relacionadas
coa conservacion do espazo natural e a proteccién do ambiente, o turismo rural ou
agroturismo, asi como as cinexéticas e artesanais realizadas na sua explotacion.»

4. Aalinea d) do numero 1 do artigo 4 queda redactada como segue:

«Estar dado de alta no réxime especial da Seguridade Social dos traballadores
por conta propia ou auténomos ou, se for o caso, no sistema especial para
traballadores por conta propia agrarios incluido no dito réxime. As agricultoras e os
agricultores profesionais que non estean encadrados no réxime anterior deberan
cumprir os requisitos indicativos da sua profesionalidade agraria establecidos para
estes efectos polas comunidades auténomas.»

5. O nudmero 2 do artigo 4 queda redactado como segue:

«2. As explotaciéns agrarias de titularidade compartida teran a consideracion
de explotacidns prioritarias nos termos establecidos na lei sobre titularidade
compartida das explotacions agrarias.»

6. Aalinea b) do artigo 6 queda redactada como segue.

«b) Sociedades civis, laborais ou outras mercantis cuxas acciéns, en caso de
que aquelas sexan andénimas, deberan ser nominativas, sempre que mais do 50
por 100 do capital social, se este existir, pertenza a socios que sexan agricultores
profesionais. Estas sociedades teran por obxecto principal o exercicio da actividade
agraria na explotacion de que sexan titulares.»

Disposicion derradeira terceira. Modificacién da Lei 18/2007, do 4 de xullo, pola que se
procede & integracién dos traballadores por conta propia do réxime especial agrario
da Seguridade Social no réxime especial da Seguridade Social dos traballadores por
conta propia ou autébnomos.

1. Dase nova redaccion ao numero 2 do artigo 2 da Lei 18/2007, do 4 de xullo, pola
que se procede a integracion dos traballadores por conta propia do réxime especial
agrario da Seguridade Social no réxime especial da Seguridade Social dos traballadores
por conta propia ou auténomos, que queda redactado como segue:

«2. Para os efectos previstos no punto 1 anterior, enténdese por explotacion
agraria o conxunto de bens e dereitos organizados polo seu titular no exercicio da
actividade agraria, e que constitie en si mesma unha unidade técnico-econdmica,
podendo a persoa titular, ou as persoas titulares, da explotacion selo pola sua
condicion de propietaria, arrendataria, parceira, cesionaria ou outro concepto
analogo, das leiras ou elementos materiais da respectiva explotacién agraria.

A este respecto enténdese por actividade agraria o conxunto de traballos que
se require para a obtencién de produtos agricolas, gandeiros e forestais.

Para efectos desta lei considerarase como actividade agraria a venda directa
por parte da agricultora ou agricultor da producién propia sen transformacion ou a
primeira transformacion desta cuxo produto final estea incluido no anexo | do artigo
38 do Tratado de funcionamento da Unién Europea, dentro dos elementos que
integren a explotacién, en mercados municipais ou en lugares que non sexan
establecementos comerciais permanentes, considerandose tamén actividade
agraria toda aquela que implique a xestion ou a direccion e xerencia da explotacion.

Asi mesmo, consideraranse actividades complementarias a participacién e
presenza da persoa titular, como consecuencia de eleccion publica, en institucions
de caracter representativo, asi como en 6rganos de representacién de caracter
sindical, cooperativo ou profesional, sempre que estes se encontren vinculados ao
sector agrario; tamén teran a consideracion de actividades complementarias as
actividades de transformacién dos produtos da sua explotaciéon e a venda directa
dos produtos transformados, sempre que non sexa a primeira especificada no
punto anterior, asi como as relacionadas coa conservacion do espazo natural e
proteccion do ambiente, o turismo rural ou agroturismo, ao igual que as cinematicas
e artesanais realizadas na sua explotacion.»

2. Dase nova redaccion ao primeiro e segundo paragrafo do numero 1 da disposicién
adicional primeira da Lei 18/2007, do 4 de xullo, que queda redactado do seguinte modo:

«No suposto de persoas incorporadas a actividade agraria a partir do 1 de
xaneiro de 2008 que queden incluidas no réxime especial dos traballadores por
conta propia ou autébnomos a través do sistema especial para traballadores por
conta propia agrarios, que tefian cincuenta ou menos anos de idade no momento
da incorporacién e sexan conxuxes ou descendentes do titular da explotacién
agraria, sempre que este se encontre dado de alta nos citados réximes e sistemas

especiais, aplicarase sobre a cotizacidén por continxencias comuns de cobertura
obrigatoria unha reducién equivalente ao 30 por 100 da cota que resulte de aplicar
a base minima de cotizacion que corresponda o tipo do 18,75 por 100.

A reducién de cotas establecida no paragrafo anterior tera unha duracion de
cinco anos computados desde a data de efectos da obriga de cotizar e sera
incompatible coa reducioén e bonificacién para os novos traballadores incluidos no
réxime especial dos traballadores por conta propia ou auténomos na disposicién
adicional trixésimo quinta do texto refundido da Lei xeral da seguridade social,
aprobado polo Real decreto lexislativo 1/1994, do 20 de xufio.»

Disposicion derradeira cuarta. Fundamento constitucional.

1. O artigo 1 constitue regulacion das condicidns basicas que garanten a igualdade
de todos os espafois no exercicio dos dereitos e o cumprimento dos deberes
constitucionais, de acordo co artigo 149.1.1.2 da Constitucion.

2. Os artigos 2.2, 4, 5, 8, 13, 14 e 15 ditanse ao abeiro da competencia estatal en
materia de relacions xuridico-civis relativas as formas do matrimonio que constitien
lexislacion civil, sen prexuizo da conservacion, modificacion e desenvolvemento polas
comunidades autébnomas dos dereitos civis, forais ou especiais, ali onde existan, ao
abeiro do disposto no artigo 149.1.8.2 da Constitucion.

3. O artigo 9 constitue lexislacién en materia de facenda xeral e débeda do Estado,
ao abeiro do disposto no artigo 149.1.14.2 da Constitucion.

4. O artigo 10 e a disposicion derradeira terceira constitien lexislacion basica e
réxime econoémico da Seguridade Social, ao abeiro do disposto no artigo 149.1.17.2 da
Constitucion.

5. Os artigos 2.1, 3, 6, 7,11, 12 e a disposicion derradeira segunda constitien
lexislacion basica en materia de bases e coordinacién da planificacion xeral da actividade
econdmica, ditada ao abeiro do disposto no artigo 149.1.13.2 da Constitucién.

6. A disposicion adicional primeira constitie lexislacion mercantil ao abeiro do
disposto no artigo 149.1.6.2 da Constitucion.

Disposicion derradeira quinta. Entrada en vigor.

A presente lei entrara en vigor aos tres meses da sua publicacion no «Boletin Oficial
del Estado».

Por tanto, mando a todos os espafiois, particulares e autoridades, que cumpran e
fagan cumprir esta lei.

Madrid, 4 de outubro de 2011.
JUAN CARLOS R.

O presidente do Goberno
JOSE LUIS RODRIGUEZ ZAPATERO

